
Tant Kamelo te ansent.

Li fè yon ti bebe.

Li rele li Jesli.

Li se yon bèl ti bebe.

Jesli ap grandi, li ap konnen moun epi li kòmanse tande bri.

Chak bri Jesli tande, li gade.

Jesli ap ri avèk manman li.

Lè Jesli gen si mwa, li kòmanse rale epi kanpe.

Jesli kòmanse fè dezòd nan kay la.

Lè Jesli ap fè dezòd, li pa wè moun.

Yon jou, manman Jesli mete yon gode ji sou tab la.

Jesli gade gode a.

Li ta renmen pran gode a.

Men li pa kapab.

Li rale nap sou tab la.

Li jete gode ji a.

Jesli mouye, li kriye san rete.

Manman Jesli tande kriye a, li vin gade.

Tibebe a blayi sou do epi tout tèt li se ji.

Manman Jesli di:

Ou wè sa ki rive ou?

Ou tèlman dezòd!

